
on vire; arriva donc que, voulant retourner dans le
mesme canot du navire a 1’habitation ne s¢ay com-
ment ne charrierent pas droict, et eux dans 1’eau.

Le bonheur porta que pour lors je me promenois
avec M. de Potrincourt & la rive. Nous voyons ’ac-
cident, et, & nostre pouvoir faisions signe avec nos
chapeaux 2 ceux du navire, de courir au secours;
car de crier, rien n’eust proffité, tant le navire estoit
esloigné, et le vent faisoit du bruit. Personne n’y
prenoit garde du commencement; de maniere que
nostre recours fut a 1’oraison, et de nous mettre a
genou, n'y voyant autre remede; et Dieu eut pitié
de nous. L’un des deux se saisit du canot renversé,
et se jette dessus; l'autre, & la parfin, fut secouru
d’une chaloupe, et tous deux ainsi retirez et sauvez
nous comblerent de liesse, voyant comme la bonté
divine, par sa toute parternelle douceur, n’avoit point
voulu permettre que le malin esprit nous enviast et
funestast un si bon jour. A elle soit gloire a tout ja-
mays. Ainsy soit-il.

[24] Or maintenant il est temps qu’arrivés par la
grace de Dieu en santé nous jettions les yeux sur le
pays, et y considerions un peu l’estat de la chres-
tienté que nous y trouvons. Tout son fondement
consiste apreés Dieu en cette petite habitation d’une
famille d’environ vingt personnes. Messire Iessé
Flesche, vulgairement dict le Patriarche, en a eu la
charge, et, dans un an qu’il y a demeuré, a baptizé
quelque cent ou tant des Sauvages. Le mal a esté
qu’il ne les a pu instruire comme il eust bien désiré,
faute de sgavoir la langue, et avoir de quoy les en-
tretenir; car celui qui leur nourrit I’ame faut quand
et quand qu’il se delibere de sustenter leur corps.



